«Норуот айбыта аатырыа, ебугэ ситимэ кууьуруе»
Арассыыйаҕа педагог уонна уһуйааччы сылын чэрчитинэн

бөлкүлүөр курэҕин балаһыанньата
 
Күнэ-дьыла: 2023 сыл сэтинньи 17 күнэ.

Ыытыллар сирэ: Д. С. Жиркова аатынан Дьаарханнаҕы норуот айымньытын уонна успуордун киинэ.

Курэһи тэрийээччилэр: В. Н. Иванов аатынан Дьаархан орто оскуолата, оскуола иннинээҕи сүһүөҕэ, Д. С. Жиркова аатынан Дьаарханнаҕы норуот айымньытын уонна успуордун киинэ.
 
Сыала-соруга:
— норуот ырыата, тойуга, чабырҕаҕа, хомуһа үгэс быһыытынан толоруллуутун нэһилиэнньэ киэҥ эйгэтигэр тарҕатыы;

— норуот ырыатын - тойугун арааһын толорууга фольклор айымньытын уонна бэйэ айбыт ырыатын арааран толорууну тарҕатыы;

— ол иһигэр оҕо чөмчүүк сааһыттан норуотун ырыатын, тойугун, чабырҕаҕын, хомуһун сэҥээрэрин, толорорго холонуутун көрүү;

— фольклору сөргүтүүгэ үлэлэһэр дьону түмүү, саха төрүт култууратын тарҕатыы, толорооччулары өйөөһүн;

— чабырҕах, норуот ырыата, тойук, хомус үгэһи тутуһан сайдар суолун кэҥэтии;

— бэйэлэрэ айар чабырҕахсыттары, тойуксуттары, норуот ырыаһыттарын өйөөһүн;

— ыччат уонна улахан дьон эйгэтигэр саҥа ааттары арыйыы.
Ыытыллар бэрээдэгэ:
· Фольклорнай күрэххэ чабырҕаҕы, норуот ырыатын, тойугу толорор уонна хомуска оонньуур детсад оҕото (3-7 саастаах) уонна улахан киһи (уһуйааччы) кытталлара ирдэнэр.

· Норуот ырыатыгар сахалыы инструменнарынан, фонограмманан доҕуһуолланыы көҥүллэнэр.

· Фольклорнай күрэххэ кыттыы иһин Туоһу сурук (Сертификат) бэриллэр. Бары көрүҥҥэ хас биирдии бөлөххө Бастыҥ толороччу 1, 2, 3 миэстэлээх Лауреат аатын ылан Грамотанан, өйдөбүнньүк бирииһинэн наҕараадаланар; Анал ааттары ылбыттарга Диплом уонна өйдөбүнньүк  бириистэр туттарыллаллар.

· Бэстибээли олохтоох дьүүллүүр сүбэ сыаналыыр.
 
Сыаналааһын ирдэбиллэрэ:
— фольклор түөрт көрүҥэр үгэс буолбут жанрдары уонна толорор истиилин уратытын араарыыта;

— толорооччу олохсуйбут үгэһи тутуһуута уонна тута хоһуйар дьоҕура (импровизация);

— толорооччулар тылларын-өстөрүн баайа, кылыһахтара, куоластарын кэрэтэ, дэгэтэ, чөллөркөйө, уһун тыына;

— хомусчуттар толорор таһымнара, тэтимэ, сыыйа тардыыта, эгэлгэтэ;

— чабырҕаҕы үөрэ-дьүөрэ түһэрэр тэтимнэрэ, тылларын-өстөрүн хомоҕойо;

— айымньы ис хоһоонун арыйыылара, истээччигэ тиэрдиилэрэ.

 Тэрээһин ирдэбиллэрэ:
· Сайаапканы быһаарыы суруктаан ыытаҕыт (толорооччу толору аата, төрөөбүт сыла, ханнык уһуйаантан сылдьара, ханнык көрүҥү толороро).

· Кыттааччы персональнай дааннайдара сокуонунан көмүскэнэр. Саҥа ирдэбилинэн, сокуоннай саастарын туола илик оҕолорго төрөппүт уонна салайааччы сайаапканы толороллор уонна персональнай дааннайдары туһанарга көҥүл биэрэллэр.

· Толоруу бириэмэтэ 5 – 10 мүн. диэри.

· Толоруу сахалыы инструменнарынан, фонограмманан доҕуһуолланара көҥүллэнэр.

Кыттыы иһин төлөбүрэ: уһуйаантан – 250 солк

